
Emanaldia 19:30ean izango da Vital Fundazioa Kulturunean  

[bookmark: _GoBack]‘Volar' dokumentala izango da bihar protagonista Vital Fundazioak antolatutako Genero Berdintasunaren zikloan

• Euskal Herrian bizi nahiz lan egiten duten eta hainbat lanbide eta estatusetakoak diren bederatzi emakumeren historia kontatzen du, genero indarkeriatik bizirik atera diren emakume horien infernu intimoa hain zuzen ere   


Vitoria-Gasteiz, 2023ko martxoak 8.- ‘Volar' dokumentala izango da Vital Fundazioak antolatutako Genero Berdintasuna zikloaren biharko hitzorduaren protagonista. Emakumeen eta gizonen arteko berdintasunarekin duen konpromisoan, erakundeak gai horri buruz hitz egitera eta hausnartzera bideratu du martxoa, hitzaldien, antzezlanen edo musikaren bidez, besteak beste. Emanaldia 19:30etik aurrera izango da Vital Fundazioa Kulturunean (Bakea kalea 5, Dendarabako 1. solairua), sarrera doan da eta edukiera bete arte izango da sartzeko aukera. Emanaldiaren ondoren, solasaldi bat egongo da publikoarekin, eta zuzendariak hartuko du parte bertan, eta dokumentaleko emakume protagonistetako batzuk egongo dira, hala nola Inma Mata, Nerea del Campo eta Arrate Ramirez. 

Bertha Gaztelumendi da ‘Volar’ lanaren zuzendaria, Giza Eskubideen EHUko Katedrako ikertzailea. Emakundek ere bultzatu lana. Film hau Donostiako Nazioarteko Zinemaldiaren azken edizioan aurkeztu zen, Beste Jarduera Batzuk sailaren barruan, eta Vital Fundazioak 2018an antolatutako Zinema Dokumentalaren Astean ere hartu zuen parte. Euskal Herrian bizi eta lan egiten duten hainbat lanbide eta estatusetako bederatzi emakumeren historia kontatzen du, genero indarkeriatik bizirik atera ziren emakume horien infernu intimoa hain zuzen ere. 

Genero-indarkeriak ez du ezagutzen ez mugarik, ez gizarte-klaserik. Premisa horren pean, dokumentalak bederatzi euskal emakume biltzen ditu, genero indarkeriatik bizirik atera diren oso profil anitzeko bederatzi emakume: arkitekto bat, unibertsitateko irakasle bat, garbitzaile bat, idazkari bat, gaztelera irakasle bat, historialari bat, adinekoen zaintzaile bat, ikasle bat eta boluntariotzan aritzen den emakume bat. Guztiak batzen ditu iragan komun batek: gizonen indarkeria jasan dute, oso urte zailak igaro dituzte, baina, azkenean, gainditzea lortu dute, eta gaur egun arazo global hori ikusarazteko borrokan ari dira.

Dokumentalean, asteburu bat emango dute bederatziek landa-eremuan, eta bertan hitz egingo dute, gogoratu, hausnartu eta indarkeria horrek dakarren guztia azalera aterako dute. Beldurra eta lotsa alde batera utzita, bizi izan dituzten fase guztiak kontatuko dizkigute: hasierako ukazioa, nahasmena, beldurra, kontzientzia hartzea, laguntza eskatzea, salaketa, mehatxuak… bakoitzak bere bidaia bizi izan du, baina borrokalari erresilienteak dira eta itxaropen-mezua helaraziko digute.

Genero-berdintasunari buruzko zikloa

Dora Galvezek inauguratu zuen zikloa martxoaren 1ean, ‘Sexismo por los pelos’ bere hitzaldi motibazionalaren eskutik, eta Liher taldeak kontzertu akustiko bat eskaini zuen hilaren 3an. ‘Volar’ lanaren emanaldiaren ondoren, martxoaren 15ean jarraituko du zikloak, Silvia Núñez eta Xabier Odriozolaren hitzaldi-solasaldi baten eskutik. Solasaldi horretan, On:giz-Ezberdin (2022ko Emakunde Saria) berdintasunaren aldeko elkartean izandako esperientzia kontatuko dute, eta berdintasunerako bide pertsonal eta kolektiboari buruzko galderei erantzuten saiatuko dira, honako planteamendu honen arabera: ‘Gizonak beren sexismoa zalantzan jartzen…, eta emakumeak ere bai?'. 19:30ean izango da, Vital Fundazioa Kulturunean, eta sarrera doan izango du. 

Azken hitzordua martxoaren 31n izango da, ‘Les Bobé bobé' eta ‘(H)ondoko Gela - La otra habitación’ bere antzezlanaren eskutik. Umorearen bidez, pertsonok geuretzat hartzen ditugun rolei buruz hausnartuko dute. Rol horiek oso markatuak izan dira eta izaten jarraitzen dute generoaren arloan zineman, telebistan eta ordainpeko plataforma berrietan ikusten ditugun film eta telesailetan. Emanaldia arratsaldeko 19:30ean hasiko da Vital Fundazioa Kulturunean eta sarrerak (3 euro) www.fundacionvital.eus webgunean eros daitezke.

